
Disgrifiad Swydd SWYDDOG Ti a Fi Teithiol Conwy
Mudiad Meithrin: Cymdeithas wirfoddol genedlaethol o Gylchoedd Meithrin, cylchoedd Ti a Fi, gofal cofleidiol a meithrinfeydd dydd Cymraeg yw Mudiad Meithrin. Y Mudiad yw’r darparwr gofal ac addysg blynyddoedd cynnar cyfrwng Cymraeg mwyaf yn y sector gwirfoddol yng Nghymru. Sefydlwyd y Mudiad ym 1971 gydag oddeutu 50 cylch. Erbyn hyn, wedi tyfu’n aruthrol, mae tua 1000 o Gylchoedd Meithrin, Cylchoedd Ti a Fi, grwpiau ‘Cymraeg i Blant’ a meithrinfeydd dan faner Mudiad Meithrin. Mae’r rhain yn darparu profiadau blynyddoedd cynnar i oddeutu 22,000 o blant bob wythnos. Yn ogystal, mae’r Mudiad yn gweithio yn agos iawn gyda rhieni er mwyn darparu cymorth a chyngor i’w galluogi i ddatblygu a chefnogi gwaith y cylchoedd yn y cartref.  Er mwyn cyflawni hyn, mae Mudiad Meithrin yn elusen gofrestredig sy’n cyflogi dros 200 o bobl yn genedlaethol, gyda 2000 ychwanegol yn gweithio yn y cylchoedd eu hunain. Cefnogir y cylchoedd gan rwydwaith cenedlaethol o staff proffesiynol sy’n eu cynghori ar amrediad o faterion er enghraifft hybu ymarfer da, hyfforddiant staff a chyswllt ag Awdurdodau Lleol.
Ein gweledigaeth yw creu Mudiad lle mae grŵp amrywiol o bobl dalentog yn dewis ymuno, aros a’n hargymell fel cyflogwyr. Mudiad lle mae ein pobl yn teimlo bod ymddiriedaeth ynddynt ac wedi'u grymuso i roi eu gorau i'n haelodau, i'w gilydd ac i'w hunain. Rydym yn angerddol am sicrhau bod ein pobl yn adlewyrchu'r cymunedau rydyn ni'n eu gwasanaethu ac er mwyn cyflawni hyn anelwn at ddenu ymgeiswyr amrywiol o bob cefndir er mwyn datblygu.

Y swydd a’r person: Rhoddir pwyslais gan y Mudiad ar sicrhau bod gan rieni a phlant ifainc fynediad hwylus i gylchoedd Ti a Fi sy’n agos i’w cartrefi ac sy’n darparu cyfleoedd chwarae a chymdeithasu o ansawdd. Nôd y Mudiad yw ceisio sicrhau bod pob cylch Ti a Fi yn cyflogi Arweinydd i fod yn gyfrifol am arwain gweithgareddau cyfrwng Cymraeg ar gyfer y plant a’u rhieni. Mae hyn eisoes yn digwydd mewn nifer sylweddol o gylchoedd. Fodd bynnag mewn ardaloedd lle ceir anhawster recriwtio Arweinyddion parhaol i gylchoedd Ti a Fi, mae’r Mudiad yn chwilio am berson brwdfrydig i arwain gweithgareddau ar gyfer plant a’u rhieni/gwarchodwyr mewn 5 cylch Ti a Fi yn yr ardal.  Disgwylir i’r person a benodir fod a phrofiad o arwain gweithgareddau chwarae ar gyfer plant o dan oed ysgol ynghyd â phrofiad o drefnu rhaglen o weithgareddau cefnogol ar gyfer rhieni/gwarchodwyr.  Dylai’r person fod yn frwd dros y Gymraeg ac yn gallu trosglwyddo negeseuon i rieni am werth dwyieithrwydd yn ogystal â phwysigrwydd dilyniant o gylch Ti a Fi i gylch meithrin ac ymlaen i addysg cyfrwng Cymraeg. 
Car/Oriau: Bydd angen i’r person llwyddiannus fod â mynediad i gar y gellir ei ddefnyddio ar gyfer y gwaith. Diffinnir yr oriau gwaith yn y cytundeb.

Lleoliad: Bydd disgwyl i’r sawl a benodir, weithio o adref a bydd cyfleusterau 

swyddfa ar gael yn swyddfa Mudiad Meithrin yn y dalaith.
Gwneud Cais: Bydd disgwyl i bob ymgeisydd gwblhau ffurflen gais ar gyfer y swydd. Ni dderbynnir CV yn lle ffurflen gais. Bydd disgwyl i’r ymgeisydd nodi sut y mae yn ateb y gofynion hanfodol, a dymunol os yn berthnasol, fel y nodir yn y fanyleb person. 
Mwy am Mudiad Meithrin: I ddarganfod mwy o fanylion am Mudiad Meithrin, ewch i’n gwefan www.meithrin.co.uk, dilynwch ni ar ‘Twitter’ (@MudiadMeithrin) neu ewch i’n tudalen ‘facebook’.
Dyletswyddau’r Swydd
Bod yn atebol i Brif Weithredwr Mudiad Meithrin trwy’r Rheolwr Talaith am gyflawni’r dyletswyddau canlynol:

· Cydweithio â’r Rheolwr Talaith i drefnu amserlen wythnosol o ymweliadau â’r cylchoedd Ti a Fi sydd yn rhan o’r Cynllun

· Ymgymryd â rôl Arweinydd mewn 5 cylch Ti a Fi yn yr ardal a bennwyd – gall un o’r rhain fod yn Ti a Fi am dro
· Cynnal sesiwn wythnosol yn y cylchoedd Ti a Fi er mwyn arwain a chynnal gweithgareddau addas ar gyfer y plant a’u rhieni.
· Sicrhau bod yr ystafelloedd a’r adnoddau a ddefnyddir ar gyfer cynnal y cylchoedd yn addas ac yn ddiogel.

· Cydweithio â’r Swyddog Cefnogi Ti a Fi/Iaith lleol a’r Rheolwr Talaith er mwyn sicrhau cyhoeddusrwydd i’r cylchoedd Ti a Fi ac er mwyn cynyddu’r defnydd a wneir ohonynt gan deuluoedd sy’n byw yn yr ardaloedd perthnasol.
· Cydweithio â’r Swyddog Cefnogi Ti a Fi/Iaith lleol a’r Rheolwr Talaith er mwyn sicrhau cysylltiad agos rhwng y cylchoedd Ti a Fi a chylchoedd meithrin yr ardal.

· Trefnu bod Penaethiaid yr Ysgolion Cynradd Cymraeg lleol yn ymweld â’r cylchoedd Ti a Fi yn gyson er mwyn trafod gyda’r rhieni manteision dwyieithrwydd ac esbonio’r cyfleoedd sydd ar gael yn lleol i’w plant dderbyn addysg cyfrwng Cymraeg.
· Sicrhau bod gan bob un o’r cylchoedd Ti a Fi bwyllgor rheoli gweithredol.
· Ar y cyd â’r Rheolwr Talaith trefnu rhaglen o gofrestru pob un o’r cylchoedd yn eu tro ar  Gynllun Safonau Serennog
· Mynychu cyfarfodydd tîm, Pwyllgorau Sir ac unrhyw bwyllgor arall perthnasol.

· Mynychu sesiynau hyfforddiant mewn swydd fel bo’r angen.

· Unrhyw waith arall perthnasol a chyffredinol i swyddogaeth y Mudiad yn ôl cyfarwyddyd y Prif Weithredwr

Manylion y Swydd
	Teitl y swydd:
  

	Swyddog Ti a Fi Teithiol Conwy

	Hyd cytundeb
  

	Parhaol 


	Oriau Gwaith:

	16 awr yr wythnos


	Cyflog:

	MM2 £17,505 (pro rata)


	Gwyliau:

	Gwyliau ysgol ardal yr ofalaeth 


	Datgeliad Gwasanaeth Diogelwch a Gwahardd (GDG):

	Mae’n ofynnol i Mudiad Meithrin gynnal gwiriad Gwasanaeth Diogelwch a Gwahardd (GDG) lefel ‘uwch’ (enhanced) gweithlu ‘plant’ ynghyd â chynnal gwiriad yn erbyn y ‘rhestr plant gwaharddedig’ (child barred list) ar gyfer staff Mudiad Meithrin.  




	Trefniadau Teithio:

	Telir costau teithio o 45c y filltir hyd at uchafswm o 10,000 milltir y flwyddyn.

Wedi hynny telir cyfradd o 25c y filltir. Cyfeirier ar daflen ‘Teithio Cynaliadwy’ Mudiad Meithrin.


	Datblygu a Hyfforddi

	Mae Mudiad Meithrin yn ymroddedig i ddatblygu a hyfforddi ei staff er mwyn gwella eu sgiliau, ehangu eu gwybodaeth a gwella’r gwasanaeth a gynigir gan y cwmni.  Mae cyfle felly i staff fynychu hyfforddiant datblygiad proffesiynol parhaus fel rhan o’r swydd.


	Pensiwn

	Mae Mudiad Meithrin yn cynnig cynllun pensiwn gyda chyfraniad o 3% neu 6% gan y cyflogwr.


	Buddion Eraill

	· Cynllun Salwch Estynedig


Manyleb Person

	Sgiliau / Profiadau
	Hanfodol
	Dymunol

	Sgiliau rhyngbersonol a chyfathrebu gwych yn cynnwys y gallu i gyfathrebu’n effeithiol gyda rhieni/gwarcheidwaid a phlant ifainc
	(

	

	Y gallu i gyfathrebu yn effeithiol ar lafar yn y Gymraeg a’r Saesneg.
	(

	

	Y gallu i gyfathrebu yn effeithiol yn ysgrifenedig yn y Gymraeg â’r Saesneg
	(

	

	Profiad o weithio gydag oedolion mewn modd sensitif, cadarnhaol a heb ragfarn
	(

	

	Profiad o weithio ym maes y blynyddoedd cynnar
	(

	

	Profiad o gynnal darpariaeth blynyddoedd cynnar
	
	(


	Profiad o drefnu amser a gwaith eich hunan
	
	(


	Profiad o weithio mewn partneriaeth â rhieni / gofalwyr er mwyn cefnogi datblygiad plant
	
	(



	Gwybodaeth / Cymwysterau
	Hanfodol
	Dymunol

	Cymhwyster blynyddoedd cynnar ar lefel 3 neu uwch a / neu gymhwyster ar o leiaf lefel A neu gymhwyster cyfatebol
	
	(


	Gwybodaeth am y Cyfnod Sylfaen 3-7 oed
	
	(


	Gwybodaeth am yr ardal leol 
	
	( 


	Gwybodaeth am adnoddau a rhaglenni sy’n cefnogi rhiant a phlentyn
	
	(


	Gwybodaeth am ddatblygiadau a mentrau ym maes y blynyddoedd cynnar 
	
	(


